
	1. Արդարադատության նախարարություն
	07.08.2024թ.

	
	N //31271

	1․ Նախագծի 3-րդ հոդվածով նախատեսվում է բնօգտագործման վճարի օբյեկտների մեջ, բացի կենսապաշարների օգտագործումից ներառել նաև օգտագործման իրավունքը, ինչը գտնում ենք խնդրահարույց է ՀՀ հարկային օրենսգրքի 10-րդ հոդվածի համատեքստում, քանի որ նույն հոդվածի համաձայն՝ հարկման օբյեկտ է հանդիսանում ցանկացած գործարք, եկամուտ, գույք, գործունեության տեսակ (այդ թվում՝ գործողություն կամ գործառույթ) կամ ցանկացած այլ օբյեկտ, որի առկայությունը կամ որի նկատմամբ սեփականության իրավունքի առկայությունը կամ որի կատարումը, Օրենսգրքին համապատասխան, հարկ վճարողի մոտ առաջացնում է հարկի հաշվարկման կամ վճարման պարտավորություն:
	Ուստի հիմք ընդունելով վերոգրյալը՝ առաջարկում ենք զերծ մնալ Նախագծի 3-րդ հոդվածով նախատեսվող փոփոխությունների կատարումից, քանի որ օգտագործման իրավունքը որպես հարկման օբյեկտ դիտարկելը հակասում է այդ հասկացության տրամաբանությանը:
	Ընդունվել է

	2․ Նախագծի 7-րդ հոդվածի 2-րդ մասով նախատեսվում է ՀՀ հարկային օրենսգրքի 208-րդ հոդվածի 1-ին մասի 3-րդ կետում «կիլոգրամի» բառից հետո ավելացնել «օգտագործման կամ օգտագործման իրավունքի» բառերը: Այս առումով հարկ ենք համարում նշել, որ Նախագծից փաստացի պարզ չի դառնում, թե ինչու է միայն ՀՀ հարկային օրենսգրքի 208-րդ հոդվածի 1-ին մասի 3-րդ կետում իրականացվում նման լրացում, այլ ոչ թե ՀՀ հարկային օրենսգրքի 208-րդ հոդվածի 1-ին մասի բոլոր կետերում: Ուստի Նախագծի վերոնշյալ դրույթը ունի լրացուցիչ հիմնավորման կարիք: 
Միաժամանակ Նախագծի 7-րդ հոդվածի 3-րդ մասով նախատեսվող կարգավորման կապակցությամբ հարկ ենք համարում նշել, որ Նախագծի ինկորպորացման հետ կապված խնդիրներից խուսափելու նպատակով՝ անհրաժեշտ է Նախագծի նույն մասով նոր խմբագրությամբ շարադրվող ՀՀ հարկային օրենսգրքի 208-րդ հոդվածի 4-րդ մասի 1-ին և 2-րդ աղյուսակները նոր խմբագրությամբ շարադրել առանձին մասերով:



	Ընդունվել է 
Ներկայացվում է լրացուցիչ պարզաբանում․
Նախագծի 7-րդ հոդվածը (խմբագրված տարբերակի 5-րդ հոդվածը) ամբողջությամբ վերանայվել է, համաձանյն որի ՀՀ հարկային օրենսգրքի 208-րդ հոդվածի վերնագրում և 1-ին մասում «օգտագործման» բառից հետո լրացվել են  «կամ օգտագործման իրավունքի» բառերով, ինչպես նաև կարգավորումները սահմանվել են այն սկզբունքով, որ օգտագործման իրավունքի համար բնօգտագործման վճարի դրույքաչափերը կիրառելի են միայն բուսական (բացառությամբ՝ բնափայտի և երկրորդական անտառանյութի) և կենդանական աշխարհի օբյեկտ հանդիսացող կենսապաշարների միավորի համար։ Ինչպես նաև 1-ին մասի 1-ին կետում հանվել է «օգտագործում» բառը, որն  անհարկի կրկնված էր։ 


	3. Նախագծի 10-րդ հոդվածում ՀՀ հարկային օրենսգրքի 219-րդ հոդվածի 1-ին մասի 2-րդ նախադասությանը տրված հղումը անհրաժեշտ է վերանայել, քանի որ Նորմատիվ իրավական ակտերի մասին օրենքի 17-րդ հոդվածի 2-րդ մասի համաձայն՝ նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ: Հղումները նորմատիվ իրավական ակտի հոդվածներում, մասերում, կետերում, ենթակետերում, պարբերություններում նորմատիվ իրավական այլ ակտի հոդվածներին, մասերին, կետերին, ենթակետերին, պարբերություններին, ինչպես նաև նորմատիվ իրավական այլ ակտերին կամ դրանց առանձին դրույթներին կիրառվում են նաև, երբ անհրաժեշտ է ընդգծել այդ դրույթների փոխադարձ կապը:

	Ընդունվել է

	2․ Ֆինանսների նախարարություն
	15․08․2024թ․

	
	N 01/2-3/15110

	1. Նախագծի 1-ին հոդվածով առաջարկվում է լրացում կատարել Հարկային օրենսգրքի (այսուհետ՝ Օրենսգիրք) 201-րդ հոդվածի 1-ին մասի 6-րդ կետում, ինչի արդյունքում նշյալ հոդվածի 6-րդ կետը ունենալու է հետևյալ խմբագրությունը.
կենսապաշարների օգտագործման համար բնօգտագործման վճարի բազա են համարվում բուսական և կենդանական աշխարհի օբյեկտ հանդիսացող՝ Հայաստանի Հանրապետության օրենսդրության համաձայն լիազոր մարմնի կողմից կնքված կենդանական պաշարների օգտագործման պայմանագրերով սահմանված կենսապաշարի ծավալը, քաշը կամ միավորը (հատը) կամ չափման այլ ֆիզիկական բնութագրիչը::
Վերոգրյալի կապակցությամբ, հայտնում ենք, որ Օրենսգրքի 203-րդ հոդվածի 1-ին մասի 5-րդ կետի համաձայն՝ բնօգտագործման վճարի բազայի չափաքանակներ են սահմանված ոչ միայն կենդանական աշխարհի օբյեկտ հանդիսացող կենսապաշարների օգտագործման համար, այլ նաև բնափայտի և երկրորդական անտառանյութի օգտագործման համար, ինչպես նաև բուսական աշխարհի օբյեկտ հանդիսացող կենսապաշարների օգտագործման համար:
Հաշվի առնելով վերոգրյալը` առաջարկում ենք, Օրենսգրքի 201-րդ հոդվածի 1-ին մասի 6-րդ կետում սահմանել նաև բնափայտի և երկրորդական անտառանյութի օգտագործման, ինչպես նաև բուսական աշխարհի օբյեկտ հանդիսացող կենսապաշարների օգտագործման դեպքերում բնօգտագործման վճարի բազաները։ Ընդ որում, առաջարկում ենք Օրենսգրքի 201-րդ հոդվածի 1-ին մասի 6-րդ կետում բնափայտի և երկրորդական անտառանյութի օգտագործման, ինչպես նաև բուսական և կենդանական աշխարհի օբյեկտ հանդիսացող կենսապաշարների բնօգտագործման վճարի բազաները սահմանել առանձին:
	Ընդունվել է

	2. Նախագծի 6-րդ հոդվածով առաջարկվում է վերախմբագրել Օրենսգրքի 219-րդ հոդվածի 1-ին մասի 2-րդ նախադասությունը, ինչի արդյունքում այն ունենալու է հետևյալ խմբագրությունը.
Կենսապաշարների մնացած տեսակների համար պետական բյուջե վճարման ենթակա բնօգտագործման վճարը հաշվարկվում է կենսապաշարների օգտագործման պայմանագրով սահմանված ծավալների հիման վրա և պետական բյուջե է վճարվում կենսապաշարների օգտագործման պայմանագրերի կնքումից հետո 3 աշխատանքային օրվա ընթացքում։ Կենսապաշարների պայմանագրերով սահմանված և փաստացի օգտագործված ծավալների դրական տարբերության դեպքում պետական բյուջե վճարված բնօգտագործման վճարի գումարը վճարողին վերադարձման ենթակա չէ::
Վերոգրյալի կապակցությամբ, հայտնում ենք, որ Օրենսգրքի 220-րդ հոդվածի՝
· 1-ին մասի համաձայն՝ բնօգտագործման վճար վճարողները մինչև հաշվետու եռամսյակին հաջորդող ամսվա 20-ը ներառյալ, Օրենսգրքի 52-րդ և 53-րդ հոդվածներին համապատասխան, կազմում և Կառավարության սահմանած կարգով բնապահպանության և ընդերքի տեսչական մարմին և հարկային մարմին են ներկայացնում բնապահպանական հարկի և բնօգտագործման վճարի միասնական հարկային հաշվարկները,
· [bookmark: _GoBack]3-րդ մասի համաձայն՝ նույն հոդվածին համապատասխան` հարկային հաշվարկներ ներկայացնելը պարտադիր չէ ֆիզիկական անձանց համար (բացառությամբ անհատ ձեռնարկատերերի), որոնք ունեն բնօգտագործման համար համապատասխան պայմանագրեր` մինչև մեկ տարի ժամկետով:
Այս առումով, հայտնում ենք, որ պարզ չէ, թե Օրենսգրքի 219-րդ հոդվածի 1-ին մասի 2-րդ նախադասության առաջարկվող փոփոխությունը ինչպես է կիրառվելու այն դեպքերում, երբ ներկայացվում են հարկային հաշվարկներ։
Հաշվի առնելով վերոգրյալը՝ հայտնում ենք, որ առաջարկությունը լրացուցիչ քննարկման կարիք ունի։
	Մասամբ է ընդունվել 
Հիմք ընդունելով Պետական եկամուտների կոմիտեի դիրքրոշումը, ինչպես նաև այն հանգամանքը որ վճարման հետ կապված իրավահարաբեությունները կարգավորվում են Օրենսգրքի 220-րդ հոդվածով, Օրենսգրքի 219-րդ հոդվածի 1-ին մասի 2-րդ նախադասությունը նախատեսվում է շարադրել «Կենսապաշարների մնացած տեսակների համար պետական բյուջե վճարման ենթակա բնօգտագործման վճարը հաշվարկվում է կենսապաշարների օգտագործման պայմանագրով կամ տրամադրված լիցենզիայով սահմանված ծավալների հիման վրա։ Կենսապաշարների՝ պայմանագրերով սահմանված և փաստացի օգտագործված ծավալների դրական տարբերության դեպքում պետական բյուջե վճարված բնօգտագործման վճարի գումարը վճարողին վերադարձման ենթակա չէ» խմբագրությամբ։


	3. Նախագծի 4-րդ հոդվածով առաջարկվում է ուժը կորցրած ճանաչել Օրենսգրքի 208-րդ հոդվածի 2-րդ, 3-րդ, 5-րդ և 6-րդ մասերը, որոնցով սահմանված են ավելի բարձր դրույքաչափեր կենսապաշարների օգտագործման չափաքանակները գերազանցելու համար, ինչպես նաև կենսապաշարների օգտագործման պայմանագիր չունենալու կամ պայմանագրում օգտագործման ենթակա ծավալները նշված չլինելու դեպքերի համար:
Առաջարկության համար որպես հիմնավորում նշվում է, որ վերոնշյալ դեպքերում կենսապաշարների օգտագործումը հանդիսանում է բնապահպանական իրավախախտում, որի դեպքում «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքով կամ Քրեական օրենսգրքով սահմանված են կենդանական և բուսական աշխարհին պատճառված վնասի հատուցման սակագներ կամ քրեական պատասխանատվություն:
Վերոգրյալի կապակցությամբ, հայտնում ենք, որ ամբողջությամբ պարզ չէ առաջարկության նպատակադրումը և հիմնավորումը, քանի որ հարկային օրենսդրությամբ սահմանված՝ խնդրո առարկա դրույքաչափերը և բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագները սահմանվել են նույն ժամանակահատվածում՝ 2005 թվականի ապրիլ և մայիս ամիսներին։ Ընդ որում, պարզ չէ, թե ինչ էական խնդիրներ են առաջանում Օրենսգրքով սահմանված խնդրո առարկա դրույթների կիրառության արդյունքում։
Հաշվի առնելով վերոգրյալը՝ հայտնում ենք, որ առաջարկությունը լրացուցիչ քննարկման և հիմնավորման կարիք ունի։

	Ընդունվել է
Ներկայացվում է լրացուցիչ պարզաբանում
«Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքով կամ Քրեական օրենսգրքով սահմանված՝ կենդանական և բուսական աշխարհին պատճառված վնասի հատուցման սակագները հաշվարկված են՝ ներառելով նաև Հարկային օրենսգրքով սահմանված բնօգտագործման վճարները (այդ թվում՝ պատիկները) և հիմնականում մի քանի անգամ բարձր են բնօգտագործման վճարի գործող և առաջարկվող դրույքաչափերից (այդ թվում՝ պատիկները)։
Օրինակ՝ համաձայն «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքի 3-րդ հոդվածի 1-ին մասի 2-րդ կետի «գ» ենթակետի՝ սիգ ձկնատեսակի յուրաքանչյուր կիլոգրամի ապօրինի որսի և (կամ) ոչնչացման դեպքում` սահմանված սակագինը կազմում է 1000 դրամ, իսկ նույն օրենքի 6-րդ հոդվածի 7-րդ մասով սահմանված է բնության հատուկ պահպանվող տարածքներում կենսապաշարների ապօրինի օգտագործման հետևանքով կենդանական աշխարհին պատճառված վնասի հատուցման չափի՝ սահմանված սակագների հնգապատիկի չափով հաշվարկման դրույթ։ Հետևաբար, Սևանա լճում սիգի ապօրինի որսի դեպքում յուրաքանչյուր կիլոգրամի համար հատուցման չափը կկազմի 5000 դրամ՝ բնօգտագործման վճարի՝ գործող 65 դրամի (ապօրինի որսի դեպքում, եռապատիկ գործակցի կիրառմամբ՝ 195 դրամի), իսկ նախատեսվող 200 դրամի (ապօրինի որսի դեպքում, եռապատիկ գործակցի կիրառմամբ՝ 600դրամի) դիմաց։
Միաժամանակ, հարկ է նշել, որ ՀՀ հարկային օրենսգրքով սահմանված խնդրո առարկա դրույքաչափերի հետ կապված իրավահարաբերությունները սահմանված են եղել դեռևս 1998 թվականին ընդունված «Բնապահպանական և բնօգտագործման վճարների մասին» ՀՀ օրենքով (որն ուժը կորցրած է ճանաչվել ՀՀ հարկային օրենսգրքի ընդունմամբ), որի 20-րդ հոդվածով սահմանված են եղել Վճարի օբյեկտ համարվող փաստացի ծավալների չափաքանակները և սահմանափակումները: Սակայն, 2016 թվականին ընդունված ՀՀ հարկային օրեսնգրքով չեն վերանայվել նշված դրույթները և նույնությամբ զետեղվել են գործող օրենսգրքում, չնայած այն հանգամանքին, որ արդեն իսկ չափաքանակի գերազանցումը կամ զրոյական չափաքանակով օգտագործումը  (առանց թույլատվական փաստաթղթի օգտագործումը) հանդիսանում էր իրավախախտում և դրա համար սահմանվել էին պատասխանատվության առանձին մեխանիզմներ։ 
Տվյալ դեպքում, գործող կարգավումները կիառելի չեն, քանի որ դրանք արդեն իսկ հաշվարկված են բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մեջ։
Սակայն, Վարչապետի աշխատակազմի տարածքային զարգացման և շրջակա միջավայրի հարցերի վարչություն դիտարկումների հիման վրա իրականացվել է լրացուցիչ վերլուծություն՝ ըստ կենդանատեսակի (կցվում է), համաձայն որի պարզ է դարձել, որ որոշ դեպքերում առկա է անհամապատասխանություն ինչպես կենդանատեսակների, այնպես է սահմանված բնօգատործման վճարի և կիրառվող սակագների միջև։
Ելնելով վերոգրյալից՝ նշված կարգավորումը խնդրո առարկա նախագծից հանվել է՝ հետագայում «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքի և ՀՀ հարկային օրենսգրքի համապարփակ վերանայման նպատակով։

	4. Օրենսգրքի 223-րդ հոդվածի 2-րդ մասի համաձայն՝ բնօգտագործման վճարի այն պարտավորություններից Օրենսգրքով սահմանված չափից ավելի վճարված գումարները, որոնց մասով նույն բաժնով սահմանված չէ հարկային հաշվարկ ներկայացնելու պահանջ, հաշվանցվում և (կամ) վերադարձվում են Կառավարության սահմանած կարգով:
Վերոգրյալի կապակցությամբ հայտնում ենք, որ ինչպես Օրենսգրքով, այնպես էլ ՀՀ կառավարության 2017 թվականի հուլիսի 13-ի թիվ 814-Ն որոշմամբ հարկային հաշվարկ ներկայացնելու պահանջ սահմանված չլինելու դեպքերի համար բնօգտագործման վճարի պարտավորությունների հաշվառումն իրականացնող լիազոր մարմին սահմանված չէ:
Հաշվի առնելով վերոգրյալը՝ առաջարկում ենք քննարկել Օրենսգրքով հարկային հաշվարկ ներկայացնելու պահանջ սահմանված չլինելու դեպքերում բնօգտագործման վճարի պարտավորությունների հաշվառումն իրականացնող մարմին սահմանելու նպատակահարմարության հարցը:
	Մասամբ է ընդունվել 
Ներկայցաված առաջարկության վերաբերյալ շրջակա միջավայրի նախարարությունը սկզբունքային առարկություններ չունի, սակայն հաշվի առնելով, որ այն ուղղակիորեն չի առնչվում նախագծով ներկայացված փոփոխություններին, նպատակահարմար է դիտարկվում հարցին անդրադառնալ հստակ առաջարկի առկայության դեպքում (անհրաժեշտ է շահագրգիռ մարմինների հետ քննարկման արդյունքում ներկայացնել պատասխանատու լիազոր մարմին) 

	3. Պետական եկամուտների կոմիտե
	15.07.2024թ.

	
	N 01/3-3/42598

	Նախագծի՝
1) 1-ին հոդվածով օրենսգրքի 201-րդ հոդվածի 1-ին մասի 6-րդ կետում «փաստացի օգտագործված» բառերը փոխարինվել են «Հայաստանի Հանրապետության օրենսդրության համաձայն լիազոր մարմնի կողմից կնքված կենդանական պաշարների օգտագործման պայմանագրերով սահմանված» բառերով, ինչի արդյունքում ստացվում է, որ բուսական աշխարհի օբյեկտ հանդիսացող կենսապաշարների, ինչպես նաև բնափայտի և երկրորդական անտառանյութի մասով բնօգտագործման վճարի բազա սահմանված չէ,
	Ընդունվել է

	2) 2-րդ հոդվածում օրենսգրքի 197-րդ հոդվածում կատարված լրացմամբ սահմանվել է, որ բնօգտագործման վճարը պետական սեփականություն համարվող բնական պաշարների օգտագործման կամ օգտագործման իրավունքի համար ՀՀ պետական բյուջե վճարվող վճար է։
Վերոնշյալի հետ կապված հայտնում ենք, որ նշված լրացմամբ պայմանավորված անհրաժեշտ է համապատասխան փոփոխություն կատարել նաև օրենսգրքի 198-րդ, 200-րդ և 208-րդ հոդվածներում,
	Ընդունվել է

	3) 4-րդ հոդվածով առաջարկվում է ուժը կորցրած ճանաչել օրենսգրքի 208-րդ հոդվածի 2-րդ, 3-րդ, 5-րդ և 6-րդ մասերը, որոնցով սահմանված են բնափայտի և երկրորդական անտառանյութի, բուսական և կենդանական աշխարհի օբյեկտ հանդիսացող կենսապաշարների համար չափաքանակաների գերազանցման և զրոյական չափաքանակների դեպքերում բնօգտագործման վճարի դրույքաչափերը:
Նախագծի ամփոփաթերթում նշվում է, որ չափաքանակների գերազանցումը կամ զրոյական չափաքանակների դեպքում կենսապաշարների օգտագործումը հանդիսանում են բնապահպանական իրավախախտումներ, որոնց դեպքում «Բնապահպանական իրավա-խախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքով կամ Քրեական օրենսգրքով սահմանված են կենդանական և բուսական աշխարհին պատճառված վնասի հատուցման սակագներ կամ քրեական պատասխանատվություն, ուստի նախատեսվում է օրենսգրքի 208-րդ հոդվածի 2-րդ, 3-րդ, 5-րդ և 6-րդ մասերի գործողությունը դադարեցնել՝ նշված դեպքերում կիրառելով «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքի կամ Քրեական օրենսգրքի դրույթները։
Վերոնշյալի հետ կապված հայտնում ենք, որ կենսապաշարների համար չափաքանակաների գերազանցման և զրոյական չափաքանակների դեպքերում բնօգտագործման վճարի չհաշվարկումը համարում ենք ոչ նպատակահարմար՝ նկատի ունենալով այն, որ չափաքանակների գերազանցման կամ զրոյական չափաքանակների դեպքում՝ որպես բնապահպանական իրավախախտումների, պատասխանատվության կիրառումը, դեռևս չի նշանակում, որ օգտագործված կենսապաշարների համար չպետք է հաշվարկվի բնօգտագործման վճար։ Այս առումով առաջարկում ենք նախագծում կատարել համապատասխան փոփոխություններ,
	Ընդունվել է
Ներկայացվում է լրացուցիչ պարզաբանում
«Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքով կամ Քրեական օրենսգրքով սահմանված՝ կենդանական և բուսական աշխարհին պատճառված վնասի հատուցման սակագները հաշվարկված են՝ ներառելով նաև Հարկային օրենսգրքով սահմանված բնօգտագործման վճարները (այդ թվում՝ պատիկները) և հիմնականում մի քանի անգամ բարձր են բնօգտագործման վճարի գործող և առաջարկվող դրույքաչափերից (այդ թվում՝ պատիկները)։
Օրինակ՝ համաձայն «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքի 3-րդ հոդվածի 1-ին մասի 2-րդ կետի «գ» ենթակետի՝ սիգ ձկնատեսակի յուրաքանչյուր կիլոգրամի ապօրինի որսի և (կամ) ոչնչացման դեպքում` սահմանված սակագինը կազմում է 1000 դրամ, իսկ նույն օրենքի 6-րդ հոդվածի 7-րդ մասով սահմանված է բնության հատուկ պահպանվող տարածքներում կենսապաշարների ապօրինի օգտագործման հետևանքով կենդանական աշխարհին պատճառված վնասի հատուցման չափի՝ սահմանված սակագների հնգապատիկի չափով հաշվարկման դրույթ։ Հետևաբար, Սևանա լճում սիգի ապօրինի որսի դեպքում յուրաքանչյուր կիլոգրամի համար հատուցման չափը կկազմի 5000 դրամ՝ բնօգտագործման վճարի՝ գործող 65 դրամի (ապօրինի որսի դեպքում, եռապատիկ գործակցի կիրառմամբ՝ 195 դրամի), իսկ նախատեսվող 200 դրամի (ապօրինի որսի դեպքում, եռապատիկ գործակցի կիրառմամբ՝ 600դրամի) դիմաց։
Միաժամանակ, հարկ է նշել, որ ՀՀ հարկային օրենսգրքով սահմանված խնդրո առարկա դրույքաչափերի հետ կապված իրավահարաբերությունները սահմանված են եղել դեռևս 1998 թվականին ընդունված «Բնապահպանական և բնօգտագործման վճարների մասին» ՀՀ օրենքով (որն ուժը կորցրած է ճանաչվել ՀՀ հարկային օրենսգրքի ընդունմամբ), որի 20-րդ հոդվածով սահմանված են եղել Վճարի օբյեկտ համարվող փաստացի ծավալների չափաքանակները և սահմանափակումները: Սակայն, 2016 թվականին ընդունված ՀՀ հարկային օրեսնգրքով չեն վերանայվել նշված դրույթները և նույնությամբ զետեղվել են գործող օրենսգրքում, չնայած այն հանգամանքին, որ արդեն իսկ չափաքանակի գերազանցումը կամ զրոյական չափաքանակով օգտագործումը  (առանց թույլատվական փաստաթղթի օգտագործումը) հանդիսանում էր իրավախախտում և դրա համար սահմանվել էին պատասխանատվության առանձին մեխանիզմներ։ 
Տվյալ դեպքում, գործող կարգավումները կիառելի չեն, քանի որ դրանք արդեն իսկ հաշվարկված են բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մեջ։
Սակայն, Վարչապետի աշխատակազմի տարածքային զարգացման և շրջակա միջավայրի հարցերի վարչություն դիտարկումների հիման վրա իրականացվել է լրացուցիչ վերլուծություն՝ ըստ կենդանատեսակի (կցվում է), համաձայն որի պարզ է դարձել, որ որոշ դեպքերում առկա է անհամապատասխանություն ինչպես կենդանատեսակների, այնպես է սահմանված բնօգատործման վճարի և կիրառվող սակագների միջև։
Ելնելով վերոգրյալից՝ նշված կարգավորումը խնդրո առարկա նախագծից հանվել է՝ հետագայում «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» օրենքի և ՀՀ հարկային օրենսգրքի համապարփակ վերանայման նպատակով։

	4) նախագծի 5-րդ հոդվածով նախատեսվում է օրենսգրքի 208-րդ հոդվածի 7-րդ մասում «և 4-րդ մասերով» բառերը փոխարինել «մասով» բառով, ինչի արդյունքում, ըստ էության, դրույթին տրվում է հետադարձ ուժ, և ստացվում է, որ կենդանական աշխարհի օբյեկտ հանդիսացող կենսապաշարների օգտագործման համար բնօգտագործման վճարի դրույքաչափերի նկատմամբ՝ նախորդ հաշվետու ժամանակաշրջանների համար ևս չպետք է կիրառվեն բազմապատիկ գործակիցներ, ինչն անընդունելի է և նախագիծն անհրաժեշտ է այս առումով խմբագրել,
	Ընդունվել է
Նախագծով նախատեսվել է անցումային դրույթ

	5) նախագծի 6-րդ հոդվածով նախատեսվում է օրենսգրքի 219-րդ հոդվածի 1-ին մասով սահմանել, որ անտառանյութից տարբերվող կենսապաշարների համար պետական բյուջե վճարման ենթակա բնօգտագործման վճարը հաշվարկվում է կենսապաշարների օգտագործման պայմանագրով սահմանված ծավալների հիման վրա և պետական բյուջե է վճարվում կենսապաշարների օգտագործման պայմանագրերի կնքումից հետո 3 աշխատանքային օրվա ընթացքում։
Վերոնշյալի հետ կապված հայտնում ենք, որ բնօգտագործման վճարի վճարման ժամկետի վերաբերյալ դրույթն անհրաժեշտ է սահմանել օրենսգրքի 222-րդ հոդվածում:
	Ընդունվել է


	Միաժամանակ, առաջարկում ենք եռօրյա ժամկետի փոխարեն սահմանել, որ բնօգտագործման վճարի վճարումը կատարվում է կենսապաշարների օգտագործման պայմանագրերի կնքման ժամանակ։
	Ընդունվել է

	Առաջարկում ենք նաև նշված ժամկետում վճարման պահանջը սահմանել միայն օրենսգրքի 220-րդ հոդվածի 3-րդ մասին համապատասխան բնապահպանական հարկի և բնօգտագործման վճարի միասնական հարկային հաշվարկ չներկայացնողների համար՝ նկատի ունենալով այն, որ հաշվարկ ներկայացնողների դեպքում պարտավորությունները հաշվառվում են հարկային հաշվարկի ներկայացման ամսաթվով և հաշվարկով առաջացած պարտավորությունները մարվում են միասնական հաշվի միջոցով՝ օրենսգրքի 325-րդ հոդվածով սահմանված հերթականությանը համապատասխան՝ հաշվի չառնելով վճարման նպատակը:
	Ընդունվել է



